
1. ინსტრუქცია ტენდერში მონაწილეთათვის 
 

1.1. ელექტრონული სახელმწიფო შესყიდვა ტარდება სახელმწიფო შესყიდვების ერთიანი 

ელექტრონული სისტემაში (შემდგომში - სისტემა). 

1.2. სახელმწიფო შესყიდვების ერთიან ელექტრონულ სისტემაში შესყიდვის პროცედურები 

ხორციელდება საქართველოს კანონის „სახელმწიფო შესყიდვების შესახებ“ და „გამარტივებული 

ელექტრონული ტენდერისა და ელექტრონული ტენდერის ჩატარების წესის“ შესაბამისად. 

1.3. ელექტრონულ ტენდერთან დაკავშირებული ყველა დოკუმენტი ან/და ინფორმაცია 

წარმოდგენილი უნდა იქნეს ქართულ ენაზე. დოკუმენტების ან/და ინფორმაციის უცხოურ ენაზე 

წარდგენის შემთხვევაში მათ უნდა დაერთოს ნოტარიულად დამოწმებული ქართული თარგმანი. 

1.4. დავის შემთხვევაში უცხოენოვან დოკუმენტსა და მის ქართულ ენაზე შესრულებულ 

თარგმანს შორის, პრიორიტეტის მინიჭების საკითხს წყვეტს სატენდერო კომისია. 

1.5. სახელმწიფო შესყიდვების ერთიან ელექტრონულ სისტემაში (შემდგომში – სისტემა) 

ატვირთული ყველა დოკუმენტი ან/და ინფორმაცია ხელმოწერილი ან/და ბეჭედდასმული უნდა 

იყოს უფლებამოსილი პირის მიერ. 

1.6. ხელშეკრულების ფორმა და პირობები მოცემულია სატენდერო დოკუმენტაციაში, 

რომელიც ხელშეკრულების დადების მომენტისათვის დაზუსტდება სატენდერო წინადადების 

შესაბამისად. 

1.7. პრედენდენტს არა აქვს უფლება წარმოადგინოს ალტერნატიული წინადადება. 

 

        1.8. სატენდერო დოკუმენტაციასთან დაკავშირებული განმარტებების მიღება 

პრეტენდენტს შეუძლია სისტემის მოდულის -„კითხვა/პასუხი“ მეშვეობით.  

 

        საკონტაქტო პირები: 

 

        ლაშა ბოკუჩავა ტელ: 2 40 10 10-3115; 5 (77) 61 44 44; ელ ფოსტა: L.Bokuchava@sda.gov.ge 
        ეველინა სულავა, ტელ: 2 401010 /3116 ; 5 (51) 88 48 80; ელ. ფოსტა: E.sulava@sda.gov.ge 

1. შესყიდვის ობიექტის მიწოდების ვადები და ადგილი: 

 

1.1 საქონლის მიწოდება სავალდებულოა განხორციელდეს ხელშეკრულების გაფორმებიდან 

არაუგვიანეს 30-(ოცდაათი) კალენდარული დღისა. 

1.2. საქონლის მიწოდების ადგილია სახელმწიფო სერვისების განვითარების სააგენტოს საწყობი 

მის. ქ. თბილისი, აკ. წერეთლის გამზ. 67ა. 

 

2. ანგარიშსწორების პირობები:  

 

2.1. სატენდერო წინადადებაში საერთო ფასი გამოსახული უნდა იყოს საქართველოს 

კანონმდებლობით გათვალისწინებული შესყიდვის ობიექტის მიწოდებასთან დაკავშირებული 

ყველა გადასახადის გათვალისწინებით.  

2.2.     ანგარიშსწორება მოხდება უნაღდო ანგარისწორებით ლარში.  

2.3. ანგარიშსწორება მოხდება მიღება–ჩაბარების აქტის გაფორმებიდან 10-(ათი) დღის 

განმავლობაში.  

2.4. დაფინანსების წყარო : სააგენტოს ნებადართული შემოსავლები (პროგრამა „ადმინისტრაციული 

მართვა და კონტროლი). 

 

3.  ხელშეკრულების უზრუნველყოფის საბანკო გარანტია არ მოითხოვება. 

 

     4.  ფასწარმოქმნის ადეკვატურობა 

 

4.1  „გამარტივებული ელექტრონული ტენდერისა და ელექტრონული ტენდერის ჩატარების წესი 

შესახებ” სახელმწიფო შესყიდვების სააგენტოს თავმჯდომარის 2011 წლის 7 აპრილის №9 

ბრძანებით დამტკიცებული წესის მე-11 მუხლის 21 პუნქტის   საფუძველზე, იმ შემთხვევაში, თუ 

ტენდერში ყველაზე დაბალი ფასის წინადადების მქონე პრეტენდენტის მიერ სისტემაში 

დაფიქსირებული საბოლოო ფასი 20%-ით ან მეტით დაბალია შესყიდვის ობიექტის სავარაუდო 

ღირებულებაზე, პრეტენდენტმა შემსყიდველი ორგანიზაციის წერილობითი მოთხოვნის შემდეგ, 

არაუმეტეს 3 (სამი) სამუშაო დღის ვადაში უნდა წარმოადგინოს/ატვირთოს ფასწარმოქმნის 

ადეკვატურობის დასაბუთება. ფასწარმოქმნის ადეკვატურობა შესაძლებელია დასაბუთდეს სსიპ 

ლევან სამხარაულის სახელობის სასამართლო ექსპერტიზის ეროვნული ბიუროს ან შესაბამის 

სფეროში აკრედიტებული ნებისმიერი პირის (წამოდგენილი უნდა იქნას უფლებამოსილების 

შესაბამისი დამადასტურებელი დოკუმენტი) მიერ გაცემული დასკვნის საფუძველზე, ან შესყიდვის 

ობიექტის მიწოდებასთან დაკავშირებით პრეტენდენტის მიერ გაფორმებული ხელშეკრულებით ან 

ანგარიშფაქტურით ან სასაქონლო ზედნადებით (ინვოისით) (წინასწარი ინვოისის წარმოდგენის 

შემთხვევაში მას უნდა დაერთოს დეტალური გაანგარიშება სატენდერო დოკუმენტაციის 1.2 

პუნქტით გათვალისწინებულ ადგილამდე მიწოდების ხარჯისა და საქართველოს 

კანონმდებლობით გათვალისწინებული ყველა გადასახადის ჩათვლით, რისი გადახდაც ეკისრება 

მიმწოდებელს), რომელიც ადასტურებს პრეტენდენტის მიერ დაფიქსირებულ ფასად 

ხელშეკრულებით ნაკისრი ვალდებულებების შესრულების შესაძლებლობას (დოკუმენტის უცხო 

ენაზე წარმოდგენის შემთხვევაში მას უნდა დაერთოს ნოტარიულად დამოწმებული ქართული 

თარგმანი).  

 

4.2  პრეტენდენტის მიერ დასკვნის წარმოდგენის შემთხვევაში, ფასწარმოქმნის ადეკვატურობის 

შეფასება გაკეთებული უნდა იყოს შეფასების მომენტისთვის არსებული მდგომარეობის განხილვის 

შედეგად მიღებული მონაცემების გათვალისწინებით და არა სამომავლოდ განსახორციელებელ 

მანიპულაციაზე ან მომავალში ჩასატარებელ რაიმე ღონისძიებაზე ან მოვლენაზე დაყრდნობით. 

5. ხელშეკრულების უზრუნველყოფის საბანკო გარანტია არ მოითხოვება. 

 

6. საკვალიფიკაციო მონაცემების დამადასტურებელი დოკუმენტაცია: 

 

6.1  საკვალიფიკაციო მოთხოვნების თანახმად, პრედენდენტმა უნდა წარმოადგინოს შემდეგი  

დოკუმენტები:  

ა) იურიდიული პირებისა და ინდივიდუალური მეწარმეთათვის:  

 ამონაწერი სამეწარმეო და არასამეწარმეო იურიდიულ პირთა რეესტრიდან,  საიდანაც უნდა 

დასტურდებოდეს,  რომ მის მიმართ არ მიმდინარეობს ლიკვიდაციის/რეორგანიზაციის/ 

გადახდისუუნარობის საქმისწარმოების პროცესი;  

ბ) ფიზიკური პირებისათვის:  

 პირადობის მოწმობის ქსეროასლს;  

 ცნობა უფლებამოსილი ორგანოდან გადახდისუუნარობის საქმის წარმოების შესახებ. 

 

 

7  პრეტენდენტის მიერ სისტემაში ასატვირთი მონაცემები: 

 

7.1.   ფასების ცხრილი დანართი №1-ის შესაბამისად; 

7.2.   რეკვიზიტები დანართი №2-ის შესაბამისად. 

7.3. მომსახურების შესახებ პრეტენდენტმა უნდა წარმოადგინოს შემსყიდველი/დამკვეთი 

ორგანიზაციისათვის ანალოგიური ან მსგავსი შესყიდვის ობიექტის მიწოდების დამადასტურებლი 

დოკუმენტაცია, კერძოდ: ხელშეკრულება და ამავე ხელშეკრულების შესრულების შესაბამისი 

მიღება-ჩაბარების აქტი/აქტები ან მიწოდების დამადასტურებელი სხვა დოკუმენტი, ამასთან  

შესრულებული მინიმუმ ერთი ხელშეკრულების ღირებულება უნდა იყოს მინიმუმ 50 000 

(ორმოცდაათი ათასი) ლარი. 

                                             8. ტექნიკური პირობა 

 

          სსიპ „სახელმწიფო სერვისების განვთარების სააგენტო“-ს მიერ გამოცხადებული ელექტრონული 

ტენდერის შესყიდვის ობიექტს წარმოადგენს კომპიუტერის პრინტერის კარტრიჯები:  

 

 

 

დასახელება რაოდენობა 

1 პრინტერ HP laserjet M 1536 MFP-ის თავსებადი კარტრიჯი  (შავთეთრი) 1000 

2 პრინტერ XEROX Workcentre 3210-ის თავსებადი კარტრიჯი  (შავთეთრი) 50 

3 პრინტერ HP laserjet  2015 თავსებადი კარტრიჯი (შავთეთრი)  50 

4 პრინტერ HP laserjet  1010-1020-ის თავსებადი კარტრიჯი  (შავთეთრი) 100 

5 პრინტერ HP laserjet  2055-ის თავსებადი კარტრიჯი  (შავთეთრი) 150 

6 პრინტერ HP laserjet  3015-ის თავსებადი კარტრიჯი  (შავთეთრი) 30 

7 პრინტერ HP laserjet  1120-ის თავსებადი კარტრიჯი  (შავთეთრი) 50 

8 Lexmark MX410 de Laser MFP-ის თავსებადი კარტრიჯი  (10 000 pages) 300 

9 Lexmark MX310 dn-ის თავსებადი კარტრიჯი  (10 000 pages) 150 

10 Lexmark MX410 de Laser MFP-ის  თავსებადი imaging unit 150 

11 Lexmark MX310 dn-ის თავსებადი imaging unit 150 

 

 

შენიშვნა:    

 
              1) საქონელი შეფუთული უნდა იყოს ახალი ქარხნული (არა აღდგენილი) წესით, ქარხნული შეფუთვით (შეფუთხვას უნდა 

გააჩნდეს გაყალბებისგან დამცავი ელემენტი). 

 

              2)  შემოთავაზებული საქონელი უნდა შეესაბამებოდეს შემსყიდველის მოთხოვნებს, ხარისხობრივ  მონაცემებს და პასუხობდეს ამ 

სფეროში არსებულ სტანდარტებს; 

 

              3) საქონლის მოწოდების ვადაა, ხელშეკრულების გაფორმებიდან  არაუგვიანეს 30 კალენდარული დღე; 

              4) მიწოდების ადგილია სსიპ „სახელმწიფო სერვისების განვითარების  სააგენტო“-ს საწყობი აკ. წერეთელის გამზ #67ა; 

               5) მოწოდებულ საქონელზე მოქმედებს საგარანტიო ვადა 2017 წლის 31 დეკემბრის ჩათვლით, იმ შემთხვევაში თუ შემსყიდველი 

ამ ვადის განმავლობაში აღმოაჩენს, რომ ექსპლუატაციის დროს საქონელი: არის დაზიანებული, აქვს ხარვეზი ექსპლუატაციისას, არ 

შეესაბამება სტანდარტებს, შესაბამისი პრინტერი არ აღიქვამს კარტრიჯს, აზიანებს პრინტერს და ა.შ. რაც არ არის გამოწვეული 

შემსყიდველის ბრალეულობით, ასეთ შემთხვევაში მიმწოდებელი ვალდებულია შემსყიდველის წერილობითი მიმართვიდან 10 

კალენდარული დღის განმავლობაში შეცვალოს საქონელი ახლით საკუთარი ხარჯებით. 

 

      სატენდერო წინადადების წარმომდგენი პრეტენდენტი ავტომატურად ეთანხმება ტექნიკური 

დოკუმენტაციით განსაზღვრულ პირობებს. 

 

      აღნიშნული ტექნიკური დავალება თან დაერთვება ხელშეკრულებას და წარმოადგენს მის 

განუყოფელ ნაწილს 

9. სახელმწიფო შესყიდვის შესახებ ხელშეკრულების პროექტი 

 

წინამდებარე დოკუმენტი წარმოადგენს სახელმწიფო შესყიდვების შესახებ ხელშეკრულების პროექტს, რომელიც 

გაფორმდება  ელექტრონული ტენდერის ჩატარების შემდეგ. წინამდებარე ხელშეკრულების პროექტის პირობების 

დაზუსტება განხორციელდება გამარჯვებული პრეტენდენტის სატენდერო წინადადების შესაბამისად, რომელიც 

ამავდროულად თანდართული ექნება ხელშეკრულებას, როგორც მისი განუყოფელი  ნაწილი. 

 

ქ. თბილისი                                                                                                                                                2017 წ.  

 

ერთის მხრივ საქართველოს იუსტიციის სამინისტროს სსიპ „სახელმწიფო სერვისების 

განვითარების სააგენტო“ (შემდგომში _ შემსყიდველი), სააგენტოს ----------------------- სახით 

და მეორეს მხრივ, შპს “------------------„ (შემდგომში _ მიმწოდებელი) მისი დირექტორის––––––

–––––––სახით, სახელმწიფო შესყიდვების შესახებ კანონმდებლობისა და მიმწოდებლის 

სატენდერო წინადადების საფუძველზე #SPA------------ ელექტრონული ტენდერის 

საშუალებით სახელმწიფო შესყიდვის ჩატარების შედეგად დებენ წინამდებარე სახელმწიფო 

შესყიდვის შესახებ ხელშეკრულებას შემდეგზე:  

 

1. ხელშეკრულების საგანი და ობიექტი 

 

1.1 ხელშეკრულების საგანია შემსყიდველის მომსახურების საფასურიდან მიღებული 

შემოსავლებით, კარტრიჯების სახელმწიფო შესყიდვა (CPV-30125100), სახელმწიფო 

შესყიდვების შესახებ საქართველოს კანონის მე-3 მუხლის 1-ლი პუნქტის „-“ ქვეპუნქტის 

საფუძველზე, წინამდებარე ხელშეკრულებით გათვალისწინებული პირობების შესაბამისად, 

ელექტრონული ტენდერის საშუალებით.  

1.2 ხელშეკრულების ობიექტი: მოცემულია ხელშეკრულების დანართ #__-ის შესაბამისად, 

რომელიც თან ერთვის ხელშეკრულებას და წარმოადგენს მის განუყოფელ ნაწილს.  

 

2. ხელშეკრულების საერთო ღირებულება 

 

2.1 შესყიდვის ობიექტის ფასი განისაზღვრება ლარებში.  

2.2 შესყიდვის ობიექტის, ერთეულის ღირებულება შეადგენს ---- ლარს, ხოლო საერთო 

ღირებულება შეადგენს -- (------------------------) ლარს, ხელშეკრულებასთან დაკავშირებული 

ყველა ხარჯების ჩათვლით (საქართველოს კანონმდებლობით გათვალისწინებული 

გადასახედები დ.ღ.გ. და ა.შ.). 

  

3. შესყიდვის ობიექტის ხარისხი და გარანტია 

 

3.1 მიმწოდებელი იძლევა გარანტიას, რომ მიწოდებული საქონლის ხარისხი უპასუხებს #SPA--

----------- ელექტრონული ტენდერის საშუალებით ერთობლივი სახელმწიფო შესყიდვის 

პირობებს.  

3.2 შესყიდვის ობიექტის ხარისხი უნდა შეესაბამებოდეს ამ სფეროში არსებულ სტანდარტებს 

და ტექნიკურ ნორმებს.  

3.3 შემოთავაზებული საქონელი უნდა იყოს ახალი ქარხნული (არააღდგენილი), ქარხნული 

შეფუთვით (შეფუთვას უნდა გააჩნდეს გაყალბებისგან დამცავი ელემენტი), შეფუთვის 

მთლიანობის დარღვევის შემთხვევაში შემსყიდველი უფლებამოსილია არ მიიღოს საქონელი 

და დაუბრუნოს მიმწოდებელს.  

3.4 მოწოდებული საქონელი, ტექნიკის მუშაობაში არ უნდა უქმნიდეს ხარვეზს შემსყიდველის 

საკუთრებაში არსებულ შესაბამის ტექნიკას. 

 

4. შესყიდვის ობიექტის მიწოდების პირობები 

 

4.1 საქონლის მოწოდება უნდა განხორციელდეს ხელშეკრულების გაფორმებიდან არაუგვიანეს 

30 (ოცდაათი) კალენდარული დღის განმავლობაში.  

4.2 მიწოდების ადგილად ითვლება. ქ. თბილისი, აკ. წერეთლის გამზირი #67ა სსიპ 

„სახელმწიფო სერვისების განვითარების სააგენტო“-ს საწყობი.  

 

5. შესყიდვის ობიექტის მიღება-ჩაბარების წესი 

 

5.1 შესყიდვის ობიექტის მიღება შესაძლებელია განხორციელდეს ეტაპობრივად რაზედაც 

ფორმდება მიღება-ჩაბარების აქტი, შემსყიდველისა და მიმწოდებლის საამისოდ 

უფლებამოსილი წარმომადგენლის ხელმოწერით.  

5.2 ხელშეკრულების შესრულების კონტროლზე და ხელშეკრულებით გათვალისწინებული 

მიღება-ჩაბარების აქტების გაფორმებაზე პასუხისმგებელ პირს წარმოადგენს (ინსპექტირების 

ჯგუფი) სსიპ „სახელმწიფო სერვისების განვითარების სააგენტო“-ს ლოჯისტიკის ----------, 

ხოლო ხელშეკრულების პირობების კონტროლს განახორციელებს შესყიდვების სამსახურის 

მთავარი სპეციალისტი ---------------.  

 

6 ანგარიშსწორების ფორმა, გრაფიკი (ვადები) და ადგილი 

 

6.1 ანგარიშსწორების ვადაა - მიღება-ჩაბარების აქტის გაფორმებიდან და შესაბამისი 

საგადასახადო ანგარიშ–ფაქტურის (კანონმდებლობით გათვალისწინებულ შემთხვევაში) 

წარმოდგენიდან არაუმეტეს 10 (ათი) დღე.  

6.2 შესყიდვის ობიექტის მიწოდებასთან ერთად მიმწოდებელმა უნდა წარმოადგინოს 

შემსყიდველ ორგანიზაციაში შემდეგი დოკუმენტაცია: საგადასახადო ანგარიშ-ფაქტურა 

(კანონმდებლობით გათვალისწინებულ შემთხვევაში), სასაქონლო ზედნადები, საქონლის 

დასახელების, რაოდენობის, ერთეულის ფასის და საერთო ღირებულების მითითებით.  

6.3 პასუხისმგებლობა აღნიშნული დოკუმენტების დაგვიანებით მიღების შედეგად 

შემსყიდველისთვის წარმოქმნილი ყველა ხარჯისთვის ეკისრება მიმწოდებელს.  

6.4 საქართველოს კანონმდებლობით გათვალისწინებული დოკუმენტაციის (კანონმდებლობით 

გათვალისწინებულ შემთხვევაში) მიუღებლობის შემთხვევაში შემსყიდველს უფლება აქვს 

უარი თქვას ანგარიშსწორებაზე.  

 

7. მხარეთა უფლება-მოვალეობანი 

 

7.1 მიმწოდებელი ვალდებულია:  

ა) უზრუნველყოს წინამდებარე ხელშეკრულებით გათვალისწინებული საქონლის მიწოდება 

ხელშეკრულებით გათვალისწინებული პირობების შესაბამისად;  

ბ) განიხილოს შემსყიდველის პრეტენზიები და მიაწოდოს მოტივირებული პასუხი ყველა 

საკითხზე;  

გ) ხელშეკრულებასთან დაკავშირებული ნებისმიერი მიმოწერა აწარმოოს წერილობით;  



9 
 

დ) ხელი შეუწყოს შემსყიდველს ინსპექტირების განხორციელებისას;  

ე) განახორციელოს ამ ხელშეკრულებით მასზე დაკისრებული სხვა ვალდებულებები.  

ვ) შემსყიდველს მიაწოდოს საქონლი #SPA--------–––– ელექტრონული ტენდერის პირობების 

შესაბამისად.  

7.2 შემსყიდველი ვალდებულია:  

ა) შემსყიდველი იღებს ვალდებულებას აუნაზღაუროს მიმწოდებელს ხელშეკრულების 

ღირებულება ხელშეკრულების პირობებში ასახულ ვადებში და ფორმით.  

ბ) განახორციელოს ამ ხელშეკრულებით მასზე დაკისრებული სხვა ვალდებულებები.  

 

8. გარანტია 

 

8.1 მოწოდებულ საქონელზე მოქმედებს საგარანტიო ვადა 2017 წლის 31 დეკემბრის ჩათვლით, 

იმ შემთხვევაში თუ შემსყიდველი ამ ვადის განმავლობაში აღმოაჩენს, რომ ექსპლუატაციის 

დროს საქონელი: არის დაზიანებული, აქვს ხარვეზი ექსპლუატაციისას, არ შეესაბამება 

სტანდარტებს, შესაბამისი პრინტერი არ აღიქვამს კარტრიჯს, აზიანებს პრინტერს და ა.შ. რაც 

არ არის გამოწვეული შემსყიდველის ბრალეულობით, ასეთ შემთხვევაში მიმწოდებელი 

ვალდებულია შემსყიდველის წერილობითი მიმართვიდან 10 კალენდარული დღის 

განმავლობაში შეცვალოს საქონელი ახლით საკუთარი ხარჯებით.  

 

9. მხარეთა პასუხისმგებლობა ხელშეკრულების დარღვევისას 

 

9.1 მხარეების მიერ ხელშეკრულებით ნაკისრი ვალდებულების შეუსრულებლობა გამოიწვევს 

პასუხისმგებლობას მოქმედი კანონმდებლობის შესაბამისად.  

9.2 თუ ხელშეკრულების რომელიმე მხარე დაარღვევს წინამდებარე ხელშეკრუ-ლებიდან 

გამომდინარე ვალდებულებას, მაშინ ხელშეკრულების მეორე მხარეს შეუძლია მოითხოვოს 

ხელშეკრულებიდან გასვლა ვალდებულების შესრულებისათვის მის მიერ დამატებით 

განსაზღვრული ვადის უშედეგოდ გასვლის შემდეგ (დამატებითი ვადის განსაზღვრისათვის 

გამოიყენება წერილობითი ფორმა). თუ ვალდებულების ხასიათიდან გამომდინარე 

შეუძლებელია გამოყენებულ იქნას დამატებითი ვადა, მაშინ დამატებითი ვადის განსაზღვრას 

უთანაბრდება გაფრთხილება.  

9.3 ხელშეკრულებიდან გასვლისას მხარეს შეუძლია მოითხოვოს ზიანის ანაზღაურება, 

რომელიც მას მიადგა მეორე მხარის მიერ ხელშეკრულებით ნაკისრი ვალდებულების 

შეუსრულებლობით.  

9.4 ხელშეკრულებიდან გასვლასთან და ზიანის ანაზღაურებასთან დაკავშირებით შესაბამისად 

გამოიყენება საქართველოს სამოქალაქო კოდექსი.  

9.5 ხელშეკრულებით გათვალისწინებული ვალდებულების შეუსრულებლობის ან 

ვალდებულების შესრულების ვადების დარღვევის შემთხვევაში, დამრღვევ მხარეს დაეკისრება 

პირგასამტეხლოს გადახდა ყოველ ვადაგადაცილებულ დღეზე ხელშეკრულების საერთო 

ღირებულების 0.06%-ის ოდენობით, მაგრამ პირგასამტეხლო არ უნდა აღემატებოდეს 

ხელშეკრულების ღირებულების 10 (ათი) პროცენტს.  

9.6 8.1 პუნქტის (გარანტია) ვალდებულების შეუსრულებლობის ან ვალდებულების 

შესრულების ვადების დარღვევის შემთხვევაში, დამრღვევ მხარეს დაეკისრება 

პირგასამტეხლოს გადახდა ყოველ ვადაგადაცილებულ დღეზე ხელშეკრულების საერთო 

ღირებულების 0.06%-ის ოდენობით.  

9.7 იმ შემთხვევაში, თუ შემსყიდველზე დაკისრებული პირგასამტეხლოს ჯამური თანხა 

გადააჭარბებს ხელშეკრულების ღირებულების 10 (ათი) პროცენტს, მიმწოდებელი იტოვებს 

უფლებას შეწყვიტოს ხელშეკრულება და მოსთხოვოს შემსყიდველს ხელშეკრულების 

შეწყვეტამდე გადასახდელი პირგასამტეხლოს ანაზღაურება.  

9.8Pპირგასამტეხლოს გადახდა არ ათავისუფლებს მხარეებს ძირითადი ვალდებულებების 

შესრულებისაგან.  

 

10. ხელშეკრულების მოქმედების ვადა 

10.1 ხელშეკრულების მოქმედების ვადა განისაზღვრება 2017 წლის 31 დეკემბრის ჩათვლით.  

 

11. ხელშეკრულების პირობების გადასინჯვის შესაძლებლობა 

 

11.1 წინამდებარე ხელშეკრულების პირობების, მათ შორის, ფასის შეცვლა დაუშვებელია, თუ 

ამ ცვლილებების შედეგად იზრდება ხელშეკრულების საერთო ღირებულება ან უარესდება 

ხელშეკრულების პირობები შემსყიდველი ორგანიზაციისათვის, გარდა საქართველოს 

სამოქალაქო კოდექსის 398-ე მუხლით გათვალისწინებული შემთხვევებისა. ხელშეკრულების 

პირობების გადასინჯვა ხდება საქართველოს კანონმდებლობით დადგენილი წესით.  

11.2 საქართველოს სამოქალაქო კოდექსის 398–ე მუხლით გათვალისწინებული პირობების 

დადგომის შემთხვევაში, დაუშვებელია სახელმწიფო შესყიდვის შესახებ ხელშეკრულების 

ჯამური ღირებულების 10%-ზე მეტი ოდენობით გაზრდა.  

 

12. ფორს-მაჟორი 

 

12.1 მხარეები არ არიან პასუხისმგებელნი თავიანთი ვალდებულებების სრულ ან ნაწილობრივ 

შეუსრულებლობაზე, თუ ეს შეუსრულებლობა გამოწვეულია ისეთი გარემოებებით, 

როგორიცაა წყალდიდობა, ხანძარი, მიწისძვრა და სხვა სტიქიური მოვლენები, აგრეთვე ომები 

და საომარი მოქმედებები, თუ ისინი უშუალო ზემოქმედებას ახდენენ ხელშეკრულების 

შესრულებაზე. ხელშეკრულების შესრულების ვადა გადაიწევს შესაბამისი დროით, 

გარემოებათა დასრულების შემდეგ.  

12.2 თუ სახელშეკრულებო ვალდებულებების მთლიანი ან ნაწილობრივი შეუსრულებლობის 

პირობები გაგრძელდა სამ თვეზე მეტ ხანს, მხარეებს უფლება აქვთ შეწყვიტონ 

ხელშეკრულების მოქმედება, კომპენსაციის უფლების მოთხოვნის გარეშე.  

12.3 მხარე რომელსაც შეექმნა ფორს-მაჟორი გარემოება დაუყოვნებლივ აცნობებს ამის შესახებ 

მეორე მხარეს.  

 

13. დავები და მათი გადაწყვეტის წესი 

 

13.1 ხელშეკრულების შესრულებისას მხარეთა შორის წამოჭრილი დავები ან აზრთა 

სხვადასხვაობა შესაძლებელია გადაწყვეტილ იქნას ორივე მხარის ერთობლივი მოლაპარაკების 

საფუძველზე.  

13.2 შეთანხმების მიუღწევლობის შემთხვევაში მხარეები მიმართავენ სასამართლოს 

საქართველოს კანონმდებლობის შესაბამისად. 

  

 

14. ხელშეკრულების ინსპექტირების პირობები 

 

14.1 შემსყიდველი უფლებამოსილია საქონლის მიწოდებისა და მომსახურების გაწევის 

პარალელურად მოახდინოს მიწოდებული საქონლის და გაწეული მომსახურების შემოწმება, 

რომლის მიზანია მათი შესაბამისობის დადგენა ხელშეკრულებით გათვალისწინებულ 

პირობებთან და შემსყიდველის მოთხოვნებთან.  

14.2 ხელშეკრულების ინსპექტირებას შემსყიდველის მხრიდან განახორციელებენ წინამდებარე 

ხელშეკრულების 5.2 მუხლში აღნიშნული პირები.  

14.3 შემოწმების შედეგად გამოვლენილი ნებისმიერი ნაკლის ან დეფექტის შესახებ 

შემსყიდველი დაუყოვნებლივ წერილობით აცნობებს მიმწოდებელს დაწუნებული საქონლის 

რაოდენობისა და წუნდების მიზეზების მითითებით.  

14.4 გამოვლენილი დეფექტის აღმოფხვრასთან დაკავშირებით (მიმდინარე და ასევე ეტაპების 

მიხედვით უკვე შესრულებული) ინსპექტირების ჯგუფის მიერ თავდაპირველად 

განსაზღვრულ და `შემსყიდველთან შეთანხმებულ ვადაზე არ ვრცელდება საჯარიმო 

სანქციები.  

14.5 გამოვლენილი დეფექტის ან ნაკლის აღმოფხვრასთან და ხელახალ ინსპექტირებასთან 

დაკავშირებული ხარჯების ანაზღაურება ეკისრება მიმწოდებელს, საქართველოს 

კანონმდებლობით დადგენილი წესით.  

 

15. ხელშეკრულების შეწყვწტა 

 

15.1. თითოეული მხარე უფლებამოსილია შეწყვიტოს წინამდებარე ხელშეკრულების 

მოქმედება, თუ მეორე მხარე ვერ უზრუნველყოფს თავისი ვალდებულებების შესრულებას, ან 

მოქმედი კანონმდებლობით დადგენილ სხვა შემთხვევებში. აღნიშნულის თაობაზე მეორე 

მხარეს უნდა ეცნობოს წერილობით 10 (ათი) დღით ადრე.  

15.2. ხელშეკრულების ცალკეული პირობების მოქმედების შეწყვეტა არ ათავისუფლებს 

რომელიმე მხარეს დანარჩენი ვალდებულებების შესრულებისაგან.  

15.3. ხელშეკრულება აგრეთვე შეიძლება შეწყდეს მხარეთა წერილობითი შეთანხმების 

საფუძველზე.  

15.4 შემსყიდველი უფლებამოსილია ცალმხრივად მოშალოს ხელშეკრულება თუ:  

ა) მიმწოდებელი არ ასრულებს ან არაჯეროვნად ასრულებს ხელშეკრულებით ნაკისრ 

ვალდებულებებს, მას შემდეგ რაც შემსყიდველის მიერ განესაზღვრება გონივრული პერიოდი 

გამოსასწორებლად;  

ბ) შემსყიდველისათვის ცნობილი გახდა, რომ მიმწოდებელი ვერ უზრუნველყოფს 

ხელშეკრულებით ნაკისრი ვალდებულებების შესრულებას, მას შემდეგ რაც შემსყიდველის 

მიერ განესაზღვრება გონივრული პერიოდი გამოსასწორებლად;  

გ) მიმწოდებელი გაკოტრდა;  

დ) საქართველოს კანონმდებლობით გათვალისწინებულ სხვა შემთხვევებში.  

15.5 თუ მიმწოდებელი ვერ ასრულებს ნაკისრ ვალდებულებებს, შემსყიდველს უფლება აქვს 

ცალმხრივად მოშალოს ხელშეკრულება და მოითხოვოს ხელშეკრულებით 

გათვალისწინებული ვალდებულებების შეუსრულებლობით გამოწვეული ზიანის 

ანაზღაურება საქართველოს კანონმდებლობის შესაბამისად;  

 

16. ფასები 

 

16.1 ხელშეკრულებაში დაფიქსირებული ფასები შეიძლება გადაისინჯოს და მოხდეს ფასების 

შეცვლა მხარეებს შორის გაფორმებული ურთიერთშეთანხმების საფუძველზე შემდეგ 

შემთხვევებში:  

ა) საგადასახადო რეჟიმის შეცვლა;  

ბ) ინფლაციის მაღალი დონე;  

გ) საქონლის საბაზრო ღირებულების არსებითი ცვლილება.  

ეს მუხლი მოქმედებს იმ შემთხვევაში, თუ ფასის ცვლილება აჭარბებს 5%-ს და არ აღემატება 

10%-ს.  

17. სხვა პირობები  

17.1 მხარეები აუნაზღაურებენ ერთმანეთს მიყენებულ ზარალს საქართველოს 

კანონმდებლობის შესაბამისად.  

17.2 არც ერთ მხარეს არა აქვს უფლება გადასცეს მესამე პირს თავისი უფლებები და 

მოვალეობები, მეორე მხარის წერილობითი თანხმობის გარეშე.  

17.3 მესამე პირთან ურთიერთობაში მხარეები მოქმედებენ თავიანთი სახელით, ხარჯებითა და 

რისკით.  

17.4 ხელშეკრულება შედგენილია ქართულ ენაზე, სამ ეგზემპლარად, რომელთაგან 

თითოეულს აქვს თანაბარი იურიდიული ძალა და ინახება ხელმომწერ მხარეებთან (ერთი პირი 

მიმწოდებელთან და ორი პირი შემსყიდველთან). ხელშეკრულებასთან დაკავშირებული 

ნებისმიერი მიმოწერა შესრულებული უნდა იყოს ქართულ ენაზე.  

   17.5 წინამდებარე ხელშეკრულების ნებისმიერი ცვლილება ან დამატება ძალაშია მხოლოდ მას 

შემდეგ, რაც ის წერილობითი ფორმითაა შედგენილი და ხელმოწერილია მხარეთა მიერ.     

      

18. მხარეთა იურიდიული მისამართები და რეკვიზიტები 

 

            შემსყიდველი:         მიმწოდებელი: 

დანართი №1  

                           

                            ფასების ცხრილი 

 

შენიშვნა: 1.    ღირებულება უნდა მოიცავდეს ტრანსპორტირებას და საქართველოს კანონმდებლობით გათვალისწინებულ 

ყველა გადასდახადს (დ.ღ.გ. და ა.შ.); 

                 2.  პრეტენდენტის მიერ ელექტრონული სისტემის მეშვეობით წარმოდგენილი სატენდერო წინადადების ფასების 

ცხრილის (დანართი #1) გრაფის – „მწარმოებელი და წარმოებლის მიერ მინიჭებული დასახელება (მოდელი)“ 

შეუვსებლობის ან არასათანადოდ შევსების შემთხვევაში, შემსყიდველის მიერ აღნიშნული ჩაითვლება სატენდერო 

წინადადსების არსებით ცვლიბად და სატენდერო კომისია არ მიმართავს პრეტენდენტს წინადადების დაზუსტების 

მოთხოვნით, ვინაიდან ამ მონაცემის დაზუსტება შეფასებულ იქნება ტექნიკური დოკუმენტაციის არსებით ცვლილებად. 

 

პრეტენდენტის ხელმოწერა ____________________________ 

 

დასახელება რაოდენობა 

მწარმოებელი 

და 

მწარმოებლის 

მიერ 

მინიჭებული 

დასახელება 

(მოდელი) 

წარმოშობის 

ქვეყანა 

ერთ. 

ღირებულება 

 

 

 

ღირებულება 

სულ 

1 

პრინტერ HP laserjet M 1536 MFP-ის 

თავსებადი კარტრიჯი  (შავთეთრი) 
1000     

  

 

2 

პრინტერ XEROX Workcentre 3210-ის 

თავსებადი კარტრიჯი  (შავთეთრი) 
50     

  

 

3 

პრინტერ HP laserjet  2015 თავსებადი 

კარტრიჯი (შავთეთრი)  
50     

  

 

4 

პრინტერ HP laserjet  1010-1020-ის 

თავსებადი კარტრიჯი  (შავთეთრი) 
100     

  

 

5 

პრინტერ HP laserjet  2055-ის 

თავსებადი კარტრიჯი  (შავთეთრი) 
150     

  

 

6 

პრინტერ HP laserjet  3015-ის 

თავსებადი კარტრიჯი  (შავთეთრი) 
30     

  

 

7 

პრინტერ HP laserjet  1120-ის 

თავსებადი კარტრიჯი  (შავთეთრი) 
50     

  

 

8 

Lexmark MX410 de Laser MFP-ის 

თავსებადი კარტრიჯი  (10 000 pages) 
300     

  

 

9 

Lexmark MX310 dn-ის თავსებადი 

კარტრიჯი  (10 000 pages) 
150     

  

 

10 

Lexmark MX410 de Laser MFP-ის  

თავსებადი imaging unit 
150     

  

 

11 

Lexmark MX310 dn-ის თავსებადი 

imaging unit 
150     

  

 

     

ჯამი-  

დანართი №2 

 

 

1. რეკვიზიტები: 

 

პრეტენდენტის იურიდიული ფორმა და დასახელება: 

 

ხელმძღვანელის სახელი და გვარი: 

 

პრეტენდენტის იურიდიული ან/და ფაქტიური მისამართი: 

 

საიდენტიფიკაციო კოდი: 

 

პრეტენდენტის  ტელეფონის ნომერი: 

 

ელექტრონული მისამართი: 

 

ბანკის კოდი: 

 

ანგარიშსწორების ანგარიში: 

 

 

 

 

 

პრეტენდენტის ხელმოწერა    ______________________ 

 

 

 

 

 

 


